
Google Scholar  

Журнал Google Scholar (Академия) да индексацияланади. 

рўйхатига олинган. 

Kirish 

Web-texnologiyalarga asoslangan o‘quv kontentlarini yaratish, unda xuddi kunduzgi 

ta’lim tarzda faqat internet orqali bilim olish imkoniyatlari yaratilmoqda. Virtual universitetlar 

– degan jumla ham ta’lim tizimida paydo bo‘lganiga uncha ko‘p vaqt bo‘lmadi. Bu tushunchaga 

aniqlik kiritish unchalik qiyin emas, chunki odatiy ta’lim muassasalari kabi virtual 

universitetlarda ham virtual olamdan joy (gb, tb, pb) sotib olinadi. Internet xizmatini 

ko‘rsatuvchi tashkilotlar tomonidan bu xizmat taklif etiladi.  

Web-texnologiyalarga asoslangan virtual ta’lim muassasalarini turli didaktik materiallar 

bilan to‘ldirish va boyitish virtual ta’limni tashkil etuvchilarning asosiy muammolaridan biridir. 

Faqatgina matn, audio, video materiallar bilan foydalanuvchini jalb qilish juda qiyindir. Vebga 

yo‘naltirilgan dasturlash tillarida web-texnologiyalarga asoslangan multimedia o‘quv 

materiallarini tayyorlashda kerak bo‘ladi. Materiallarni o‘zimiz virtual olamda tashkil etgan 

hududga mos tartibda  joylashtirish, ta’lim oluvchilarga ushbu materiallardan foydalanish 

xususida ijtimoiy tarmoqlarda turli e’lonlar qoldirish foydalanuvchilar sonini oshirish 

imkoniyatini yaratadi. 

Adabiyotlar tahlili 

Web texnologiyalarga asosida ta’limni tashkil etish va o‘tkazish usullari borasida hozirgi 

kunga qadar М.Вайндорф-Сысоева[5],  S. Runde[1], B. Hariadi[2],  И. А. Болкунов[3], 

Г.А.Мамед-Заде[4], F.M.Zakirova[6,7], Н.А.Каюмова[12], T.N.Jurayev[10,11] kabi olimlar 

ilmiy tadqiqot ishlarini olib borishgan. Mazkur tadqiqot ishida web platformalarning bilimni 

baholash usullari tadqiq etilishi ko‘zda tutilgan bo‘lib, hozirgi kunda foydalanishda bo‘lgan LMS 

tizimlarining bilimni baholashdagi imkoniyatlari tahlil qilinadi. Quyida bilimni interfaol 

baholashda web texnologyalardan foydalanish haqidagi ba’zi tadqiqotlarni ko‘rib chiqamiz. 

Interfaol savollar o‘quvchilarning bilim olishga bo‘lgan qiziqishlari, mustaqil fikrlash 

faoliyatini rivojlantirish, taqqoslash, umumlashtirish, tahlil qilish usullaridan foydalana olish 

mahoratlarini shakllantirishga yo‘naltirilgan bo‘lishi kerak[7; 64-b]. An’anaviy baholash 

usullari o‘qituvchidan vaqt, ortiqcha quvvat sarf etishni talab qilishi allaqachon isbotlangan 

aksiomatik voqelik hisoblanadi. Zamonaviy axborot kommunikatsion texnologiyalar 

yordamida bilimni baholash allaqachon ta’lim tizimida qo‘llanilmoqda va bu holat obyekt va 

subyekt tomonidan ijobiy  natijalar bilan qabul qilinmoqda.  

Interfaol baholovchi dasturlar o‘qituvchining dars jarayonida chegaralangan vaqtini 

unumli tashkil etishda samarali vosita bo‘lib xizmat qiladi va o‘quvchining fanni mustaqil 

o‘zlashtirish haqidagi ko‘nikmasini yetarli darajada shakllantiradi[11; 59-b.]. O‘quvchida 

ko‘nikma hosil qilishni reflektiv holatga keltirish ta’lim tizimidagi tadqiq etilayotgan dolzarb 

muammolardan biri ekanligini nazarda tutadugan bo‘lsak, web texnologiyalar yordamida 

ta’limni tashkil etish muammoning kichik bir qismiga yechim beruvchi vosita sifatida 

qo‘llanilishi kerak bo‘ladi.  

Munozara 

Web platformalarda bilimni baholash asosan interfaol test usulida va yozilgan qisqa 

esselar yordamida amalga oshiriladi. 

Web texnologiyalarga asoslangan baholashning boshqa nazorat turlariga qaraganda 

afzalliklarga ega:  

1. Barcha o‘quvchiga teng sharoit yaratiladi (vaqt va test savollarini tanlash hisobida 

ham). 

2. Testda ajratilgan vaqt ichida ham o‘quvchilarning keng doirasini va mavzularning 

to‘liq mazmunini qamrab olish mumkin. 

3. Berilgan savollarda tasodifiylik elementlari kamayadi, bu esa imtihon oluvchining 

noxolisligini yo‘qqa chiqaradi. 

4. Imtihon oluvchi va topshiruvchi o‘rtasida subyektiv fikrni yo‘qqa chiqaradi. 

5. Tekshirishga vaqt va kuch sarflash kamayadi(faqat qisqa esseda inson aralashuvi 

bo‘ladi). 

6. Test natijlarini kompyuter tomonidan tezda statistik, analitik hisobotini  ishlab 

chiqish imkoniyatiga ega bo‘ladi, chunki savol va javoblar standart shaklga ega. 

Hozirgi kunda web texbologiyalarga asoslangan bilimni baholash tizimlariga ehtiyojning 

ortib borayotganligining asosiy sabablaridan biri sifatida globallashuv davrida ta’lim 

oluvchilarning zamonaviy axborot texnologiyalar qurilmalariga bog‘lanib qolishi bilan izohlash 

mumkin. O‘z navbatida ta’lim uchun ishlab chiqilgan web platformalarning barcha uchun 

qiziqarli hisoblangan bilimni baholash bosqichini turlicha bo‘lishi, uzviylik va uzluksizlik 

tamoyillariga to‘la mos kelishi, tuzilishi jihatdan xilma-xilligini tadqiq etishni talab qiladi. 

Demak web texbologiyalarga asoslangan ta’lim tizimlarida bilimni baholashni turli 

usullarda amalga oshirishni  targ‘ib etadi. Amalga oshirish web platformalar quyudagi misolida 

ko‘rib chiqamiz(1-jadval).  

Web platformalarda bilimni baholash usullarining tahlili 

1-jadval. 

Bilimni baholash turlari Web platformalar 

M

oodle  

i-

Spring 

Googl

eClassroom 

Ch

amilla 

Bir tanlovli test + + + + 

Ko‘p  javobli test + + + + 

Tartib bo‘yicha saralash 

testi 

+ + + + 

Qisqacha esse  + + + + 

To‘rsimon test + + + + 

Tasvirda baholash usuli + +  + 

So‘zlarni tartiblash testi + + + + 

Ichma-ich joylashgan 

javobli test 

+ +  + 

Tasvirdagi faol sohani 

belgilash testi. 

+ +  + 

Satrda javobni kiritish testi + +  + 

Ovozli baholash usuli  +   

Kesishuvchi tanlovli test + + + + 

Tuzilgan dasturni baholash 

(Dasturlashda) 

+    

Jami 1

2 

11 7 11 

Tahlillar shuni ko‘rsatadiki web texnologiyalarga asoslangan ta’lim tizimlarida bilimni 

baholash borasida imkoniyatlar boshqalarga qaraganda Moodle tizimida ko‘proqni tashkil 

etmoqda. Albatta Moodle tizimni ishlatish texnik jihatdan(server kompyuter) yaxshi ta’minotni 

talab etadi, ammo tizim juda katta ko‘lamdagi ishni bajarib beradi. Tadqiqotimizdan asosiy 

maqsad web texnologiyalarga asoslangan ta’lim tizimlarining bilimni baholash usullarini tahlili 

bo‘lib qolmasdan balki  ulardan foydalanish usullarini ko‘rsatib berishdan iborot. Barcha 

tizimlarda mavjud bo‘lgan bilimni baholash usullarini ko‘rib chiqamiz. 

Birinchi usulda savoldagi javoblar variantining bittasi to‘g‘ri bo‘lib, bu eng ko‘p 

qo‘llaniladigan test turi hisoblanadi. 

Ikkinchi usulda tizimda testlash jarayonida savoldagi javoblar variantining ikki va undan 

ortiq ekanligi bilimni baholashda liberal yondashuvni shakllantirishga xizmat qiladi. Axborot 

texnologiyalari sohasida bilimni baholashning bunday turi zarur bo‘lib, bu fikrni sohadagi 

bilimni tekshirishda tayyorlanadigan testlarda javob uchun  ma’lumotlarning ko‘pligi bilan 

izohlash mumkin. Bu o‘qituvchiga bitta savol va unga beriladigan javoblar orqali o‘quvchining 

mavzu yuzasidan bilim darajasini to‘liq bilish imkoniyatini yaratadi  

Uchinchi usulda testda bilimni baholashning an’anaviy turili xil kabi bo‘lib o‘quvchining 

mantiqiy fikrlashi va mustaqil fikrlash qobiliyatini shakllantiradi  

To‘rtinchi usulda talaba bilimini baholashda uning fikrlashi, dunyoqarashidan tashqari 

til bilish va matnni kiritishda imloviy bilim darajasini ham baholash mumkin. Google Class 

xizmatida ham bilimni baholashning an’anaviy shakli mavjud bo‘lib talaba berilgan savolga 

matn kiritish orqali o‘z javobini kiritishi talab etiladi. Tinglovchining mavzu haqidagi qisqacha 

fikri (esse) shaklida ifoda-lashi mumkin bo‘ladi. Bunda talabalar bir-birlarida ko‘chirmas-liklari 

uchun qaysi akkauntlarning ma’lumotlari bir xil ekanligini tekshiradi, lekin baholash o‘qituvchi 

tomonidan matn o‘qilgach amalga oshiriladi(107-rasm).  

Beshinchi usul – to‘rsimon ko‘rinishdagi bilimni sinovchi test turidan foydalanish 

imkoniyati o‘qituvchi uchun talabaning bilimini baholashning eng murakkab turi hisoblanadi. 

Bunda talaba berilgan savolning javoblari qaysi ustunlarga mos kelishini to‘g‘ri belgilashi kerak 

bo‘ladi. Bu sinov talaba uchun olingan bilimni mustahkam-lashda va o‘zining ustida mustaqil 

ravishda  ishlashida motivatsiya uyg‘otadi.  

Oltinchi usulda talaba uchun beriladigan topshiriq amaliy tarzda bajarib, ishlanmani 

kompyuter dasturda tayyorlashi va internet orqali jo‘natishi kerak bo‘ladi. Talaba tasvirda 

keltirilgan topshiriq materialini tayyorlash jarayonida video fayllar tayyorlash, dastur 

yordamida video tahrir ishlarini amalga oshirish, fayl ustida bajariladigan konvertlash ishlari, 

faylni jo‘natish kabi amaliy ko‘nikmalarga ega bo‘ladi  

O‘quv jarayonida o‘quv mashg‘ulotlari auditoriyadagi kabi bo‘lmasada talabalarning 

mashg‘ulotga qatnashishi va qiziqishi odatdagi mashg‘ulotlarga nisbatan juda yaxshi natijalarni 

ko‘rsatib beradi. Sinov natijalari tashkil etilgan masofali kurslarda berilgan topshiriqlarni 

o‘zlashtirish darajasi mashg‘ulotga qatnashgan talabalarga nisbatan 60-75 foizni tashkil etishi 

foydalanuvchilarning bilishga bo‘lgan harakati bilan izohlash mumkin.  

Tasvirdagi faol sohani belgilash orqali bilimni baholash test savoli rasmdan javobni 

to‘g‘ri qismiga kursorni yo‘naltirish(chertish, belgilash) bilan belgilanadi(1-rasm). 

1-rasm.Tasvirdagi faol sohani belgilash testi. 

 

Tartiblash testlariida savollar keyingi kо‘rib chiqiladigan interfaol savol matn, tasvir 

yoki ovoz kabi axborotlarni ketma-ketlikda tartiblash orqali о‘quvchi bilimini baholashda 

foyda-laniladi. Aslida dars jarayonida barcha о‘quvchini jalb etadigan fandagi axborotning 

turlichaligidir. 

So‘zlar banki test savollarida qisqa javob tipli savollarning berilgan matndagi sо‘zlarni 

о‘z о‘rniga joylashtirish va shu orqali о‘quvchini fandagi bir nechta tushunchalarini baholash 

imkoniyatini yaratadi. Bu turdagi savollarga javobni sichqoncha yordamida о‘rniga qо‘yish 

orqali belgilash mumkin. Bunda javoblar ichida bitta fraza yolg‘on bо‘lsa savolning barcha 

javoblari notо‘gri deb qaraladi. Shuning uchun о‘qituvchi bunga о‘xshash savollarni tanlashda 

mavzudagi uzviylikni inobatga olishi tavsiya etiladi. Bu usulda о‘quvchini fandagi bilimlariga 

bо‘lgan qarashlarini mulohaza qilishga undash mumkin bо‘ladi.  

Xulosa 

Web texnologiyalarga asosida bilimini nazorat qiluvchi didaktik vositalarda bilimni 

tashxislash usullarining turlicha bo‘lishi o‘quvchilarning qiziqishlarini va faolligini yanada 

oshirishga xizmat qiladi.  

Bundan tashqari web texnologiyalarga asoslangan ta’limning qiziqarli bo‘lishi 

o‘quvchilarda ludomaniyani va raqamli texnologiyalarga qaramlik (autizm, kompyuter 

o‘yinlari) kabi zamonaviy illatlarni keltirib chiqaruvchi omillarning oldini olshishda muhim 

vosita bo‘lishi mumkin. 

